
BOSHLANGʻICH SINF MUSIQA 
DARSLARIDA MULTIMEDIA 

VOSITALARI VA INTERAKTIV 
METODLARDAN UNUMLI 

FOYDALANISHNING METODIK 
ASOSLARI

Uralova Farida Ural qizi
Shahrisabz davlat pedagogika instituti

“Musiqa ta’limi va san’at” mutaxassisligi 2-bosqich magistranti,
Yakkabog‘ tumani 77-64-umumiy o‘rta ta’lim maktabi

musiqa fani o‘qituvchisi
ORCID:0009-0002-0834-9330
Annotatsiya: Ushbu maqolada umumtaʼlim maktablarining boshlangʻich sinflarida “Musiqa” darslarining unumdorligini 
oshirish, oʻquvchilarning musiqiy savodxonligi va nazariy bilimlarini qiziqarli hamda tushunarli usullarda shakllantirish 
yoʻllari amaliy tajribalar asosida yoritilgan. Maqolada yangi avlod darsliklaridagi QR-kodlar, “Novda” mobil ilovasi va sinf 
monitoridan unumli foydalanish imkoniyatlari tahlil qilinadi. Shu bilan birga, murakkab nazariy tushunchalarni – notalar 
bilan bogʻliq qoidalar, uchtovushliklar, oktavalar tizimi kabilarni real chizmalar va interaktiv oʻyinlar, besh barmoq usuli, 
“Do-Mi-Sol” interfaol mashqi, tovushqator singari usullar orqali oʻquvchilarga oson oʻrgatish boʻyicha amaliy tavsiyalar va 
boyitilgan adabiyotlar tahlili taqdim etilgan.

Kalit so‘zlar: boshlangʻich sinf, musiqa pedagogikasi, multimedia, “Novda” ilovasi, QR-kod, tonika uchtovushliklari, 
oktavalar tizimi, barmoq usuli, klaviatura, vaqt unumdorligi.
Abstract: This article, based on practical experience, highlights the ways to increase the efficiency of “Music” lessons in 
primary schools, to develop students’ musical literacy and theoretical knowledge in interesting and understandable ways. 
The article analyzes the possibilities of effective use of QR codes in new-generation textbooks, the “Novda” mobile appli-
cation and the classroom monitor. At the same time, practical recommendations for easy teaching of complex theoretical 
concepts to students – rules related to notes, triads, the octave system – through real diagrams and interactive games, 
the five-finger method, the interactive exercise “Do-Mi-Sol”, the scale, as well as an analysis of enriched literature are 
presented.

Key words: primary school, music pedagogy, multimedia, “Novda” application, QR code, tonic triads, octave system, 
finger method, keyboard, time efficiency.
Аннотация: В данной статье на основе практического опыта освещаются пути повышения эффективности уроков 
музыки в начальных классах общеобразовательных школ, формирования музыкальной грамотности и теоретиче-
ских знаний учащихся интересными и понятными методами. В статье анализируются возможности эффективного 
использования QR-кодов в учебниках нового поколения, мобильного приложения “Новда” и классного монитора. 
Вместе с тем представлены практические рекомендации по простому обучению учащихся сложным теоретиче-
ским понятиям – правилам нотной грамоты, трезвучиям, системе октав с помощью реальных схем и интерак-
тивных игр: метода пяти пальцев, интерактивного упражнения “До-Ми-Соль”, звукоряда, а также анализ обога-
щённой литературы.

Ключевые слова: начальные классы, музыкальная педагогика, мультимедиа, приложение “Новда”, QR-код, 
тонические трезвучия, система октав, пальцевый метод, клавиатура, эффективность использования времени.

KIRISH
Oʻzbekiston Respublikasi Prezidentining 2024-yil 15-noyabrdagi “Umumiy oʻrta taʼlim maktablarida musiqa 

madaniyati fani oʻqitilishini tubdan takomillashtirish hamda ushbu fan oʻqituvchilarining kasbiy faoliyatini rivoj
lantirish chora-tadbirlari toʻgʻrisida”gi PQ-391-son1 qarori musiqa taʼlimining bugungi kundagi dolzarbligini ochib 
berish uchun eng asosiy tayanch hujjat hisoblanib, bunda oʻqituvchilarning amaliy (ijodiy) malaka oshirishi va 
maktablarda “Iqtidor” ansambllari tashkil etilishi belgilangan.

1	 https://www.lex.uz/uz/docs/-7221711

Oʻzbekiston Respublikasi Prezidentining 2022-yil 2-fevraldagi “Madaniyat va sanʼat sohasini yanada rivoj
lantirishga doir qoʻshimcha chora-tadbirlar toʻgʻrisida”gi PQ-112-son2 qarorining ijrosini bajarish maqsadida 
umumtaʼlim maktablarida oʻquvchilarga milliy musiqa cholgʻularidan kamida bittasida (keyinchalik uchtasida) 
kuy ijro etish mahoratini majburiy oʻrgatish tizimini joriy etishga qaratilgan [4].

DTS (Davlat taʼlim standartlari) va Milliy oʻquv dasturlariga oid meʼyoriy hujjatlarni oʻrganib hamda Oʻzbe
kiston Respublikasi Vazirlar Mahkamasining qarori, 20.12.2024 yildagi 867-son “Maktabgacha va maktab 
taʼlimi xodimlarining uzluksiz kasbiy rivojlantirish tizimini takomillashtirish toʻgʻrisida” gi qarori bilan tanishgan 
holda, taʼlimda kompetensiyaviy yondashuvga asoslangan darsliklar va yangilangan dars oʻtish metodikalari
ning huquqiy asosini bajarish maqsadida oʻz metodlarimni faol tarzda qoʻllagan holda hamda boshqa musiqa 
fani oʻqituvchilarining ham unumli foydalanishini taʼminlash maqsadida ushbu maqolani yozyapman.

Shuni aytib oʻtish joizki, “Maktabgacha va maktab taʼlimi” tizimida yangilangan Milliy oʻquv dasturining joriy 
etilishi musiqa darslarini mutlaqo yangicha estetik va texnologik ruhda tashkil etishni talab qilmoqda [5]. Bosh-
langʻich sinf yoshidagi oʻquvchilarning yosh psixofiziologik xususiyatlari shuni koʻrsatadiki, ular quruq nazariy 
maʼlumotlarni, mavhum qoidalar va formulalarni shunchaki yodlashni qabul qilolmaydilar. Shu sababli bolalar 
dunyoni turli harakatlar, qiziqarli didaktik oʻyinlar va aniq vizual obrazlar zanjiri orqali juda tez va mustahkam 
oʻzlashtirishadi.

Bugungi kunda musiqa oʻqituvchisining asosiy vazifasi darsning 45 daqiqalik vaqtidan oqilona, unumli 
va yuqori darajada samarali foydalangan holda, oʻquvchilarning dars davomida qiziqishi va faolligini saqlab 
qolish hamda musiqaning murakkab nazariy qonuniyatlarini sodda, hayotiy usullarda tushuntirib berishdir. 
Buning uchun dars jarayoniga zamonaviy multimedia vositalaridan, yaʼni elektron doskalar, mobil ilovalardan 
faol tarzda foydalanib, anʼanaviy interaktiv amaliy metodlar bilan uygʻunlashtirilgan kuchli va samarali dars olib 
kirish oʻqituvchi va oʻquvchilar uchun ham kutilgan natijani beradi.

Ushbu maqolada musiqa darslarida vaqtni tejash va oʻquvchilar faolligini oshirishga xizmat qiladigan 
shaxsiy ish tajribamiz, amaliy metodlarimiz hamda darsliklardagi koʻrgazmali materiallar integratsiyasi keng 
qamrovda tahlil qilinadi.

MAVZUGA OID ADABIYOTLAR SHARHI
Boshlangʻich sinf oʻquvchilariga musiqiy taʼlim-tarbiya berish, dars samaradorligini oshirish va ularda 

musiqiy savodxonlik asoslarini shakllantirish muammolari respublikamiz hamda xorijiy davlatlar pedagog olim-
lari tomonidan keng miqyosda oʻrganilgan. Musiqa oʻqitish metodikasining fundamental nazariy asoslari va 
dars oʻtishning anʼanaviy tizimi G. M. Sharipova tomonidan darslik darajasida tizimlashtirilgan [11]. Olimaning 
D. Asatullayeva bilan hammualliflikdagi ishlarida aynan boshlangʻich sinflarda musiqa oʻqitishning interfaol 
texnologiyalari va didaktik oʻyinlarining ahamiyati ochib berilgan.

Shuningdek, J. Hasanov oʻz tadqiqotlarida musiqa darslari orqali oʻquvchilarning estetik dunyoqarashini 
tarbiyalash masalalariga alohida urgʻu bergan boʻlsa [8], K. Mamirov musiqiy faoliyat turlari vositasida oʻquv
chilarning darsdagi faolligini oshirish yoʻllarini metodik jihatdan asoslab bergan [10]. Musiqa taʼlimi tizimida 
zamonaviy innovatsion muhitni yaratish va raqamli texnologiyalardan foydalanish masalalari A. Ismoilovning 
ishlarida oʻz aksini topgan.

Xorijiy tajribada esa L. G. Dmitriyeva va N. M. Chernoivanova tomonidan maktab sharoitida musiqiy tarbi-
yaning psixofiziologik qonuniyatlari hamda bolalarning eshitish idrokini rivojlantirish metodikasi mukammal 
tahlil qilingan [6].

Ushbu ishlardan farqli oʻlaroq, mazkur maqolada taklif etilayotgan masalaning oʻziga xosligi shundaki, unda 
anʼanaviy pedagogik metodlar (barmoq usuli, harakatli oʻyinlar) yangi avlod darsliklariga integratsiya qilingan 
eng soʻnggi raqamli komponentlar - “Novda” mobil ilovasi, QR-kodlar bilan sintezlashtirilgan holda, bevosita 
muallifning shaxsiy amaliy ish tajribasi misolida yaxlit metodik tizim sifatida olib chiqilmoqda.

TADQIQOT METODOLOGIYASI
Ushbu tadqiqot ishini amalga oshirishda qiyosiy taqqoslash, pedagogik kuzatish, modellashtirish hamda 

ilgʻor ish tajribalarini oʻrganish va umumlashtirish metodlaridan foydalanildi. Tadqiqotning amaliy tajriba-sinov 
ishlari bevosita Qashqadaryo viloyati, Yakkabogʻ tumani 77-64-umumiy oʻrta taʼlim maktabining boshlangʻich 
sinf oʻquvchilari ishtirokida musiqa darslari jarayonida tashkil etildi. Bunda anʼanaviy metodlar asosida faqat 
yozuv taxtasi va ogʻzaki tushuntirish orqali oʻtilgan darslar koʻrsatkichlari bilan multimedia vositalari hamda 
interaktiv sensorli oʻyinlar uygʻunligida (muallif metodikasi asosida) tashkil etilgan darslarning natijalari oʻzaro 
qiyosiy taqqoslandi.

2	 https://lex.uz/uz/docs/-5849580

Qiyosiy taqqoslash usulidan foydalanish jarayonida oʻquvchilarning darsning 45 daqiqalik vaqtidan unumli 
foydalanish darajasi, murakkab nazariy tushunchalarni, notalar oʻrnini, tonika uchtovushliklari va oktavalar 
tizimini eslab qolish tezligi hamda xotirada saqlanish mustahkamligi maxsus pedagogik kuzatuv mezonlari 
asosida tahlil qilindi va kutilgan yuqori natijalarga erishildi.

TAHLIL VA NATIJALAR
Darslarda multimedia va raqamli vositalardan unumli foydalanish

Hozirgi yangi avlod boshlangʻich sinf musiqa darsliklariga integratsiya qilingan raqamli texnologiyalar 
oʻqituvchining eng yaqin koʻmakchisiga aylandi, desak, umuman yanglishmagan boʻlamiz. Dars jarayonida 
QR-kodlar va “Novda” mobil ilovasini sinf monitoriga, elektron doskalarga ulash yoki hozirgi kunda ommalasha-
yotgan sinf uchun moʻljallangan televizorlar orqali oʻquv jarayonini juda unumli tashkil etish mumkin.

Musiqiy meros bilan tanishish bosqichida kompozitorlarning hayoti va ijodini, asarlarning yaratilish tarixini 
shunchaki ogʻzaki monolog shaklida gapirib bermasdan, monitor orqali qiziqarli videoroliklar va animatsiyalar 
shaklida koʻrsatish oʻquvchilar diqqatini bir zumda mavzuga tortadi hamda oʻzlashtirish yanada osonlashadi. 
Eng avvalo, oʻquvchilarga kuyning sanogʻini oʻrganish uchun ritmik mashqlar oʻrgatiladi. Qoʻl harakatlari orqali 
kuyning sanogʻini oʻrganish ancha samarali boʻladi.

Qoʻshiq oʻrganish jarayonida esa “Novda” ilovasi yordamida ekranda qoʻshiqning notalari, dinamik harakat-
lanuvchi matni va eng muhimi - musiqaning yuqori sifatli audio-minus (karaoke) variantlari namoyish etiladi. 
Bu oʻquvchilarning jamoaviy boʻlib, musiqaga toʻgʻri, bir tekisda va ohangdosh joʻr boʻlishiga yordam beradi. 
Darsliklardagi QR-kodlar orqali kerakli audio yoki video materialni telefonda skanerlab monitorga chiqarish 
oʻqituvchining magnitofon, disk yoki boshqa texnik vositalarni sozlashga ketadigan ortiqcha vaqtini tejaydi va 
tejalgan vaqtni bevosita amaliy mashgʻulotlarga yoʻnaltiradi.

Musiqiy savodxonlikni oshirishda amaliy interaktiv metodlar

Musiqa darslarida faqatgina ekranga qarab oʻtirish yetarli darajada foyda bermaydi. Bunday vaziyatlarda 
bolalarga musiqiy tushunchalarni oʻz sensor idroklari va tana harakatlari orqali his qildirish kerak boʻladi. Shu 
maqsadda murakkab nazariy mavzularni dars jarayonida quyidagi vizual vositalar va didaktik oʻyinlar orqali 
oʻrgatish yuqori amaliy samara beradi.

Notalarni oʻrganishda “Besh barmoq” usuli

Notalarning nota yoʻlidagi joylashuvini yozuv taxtasida chizish bilan bir vaqtda inson qoʻli va barmoqlaridan 
koʻrgazmali jonli qurol sifatida foydalanish dars unumdorligini keskin oshiradi. Bu jarayon qanday amalga oshi-
rilishi haqida qisqacha aytib oʻtsam, oʻqituvchi oʻz qoʻlining 5 ta barmogʻidan nota chiziqlari sifatida foydalanadi 
va ikkinchi qoʻli bilan ham doskada chizilgan notani koʻrsatib, nomini aytadi, ham 5 ta chiziq tasvirlangan qoʻlida 
bir vaqtning oʻzida joylashtiradi.

1-rasm: Musiqiy nota yo‘li va skripka kalitining tuzilishi

2-rasm: “Besh barmoq” usuli asosida notalarning nota yo‘lidagi joylashuvi

Har bir barmoq muayyan nota chizigʻi. 5 ta barmoqning eng pastida, yaʼni qoʻshimcha chiziqda Do, birinchi 
chiziqning eng pastida Re, birinchi barmoqning oʻzida Mi, birinchi va ikkinchi chiziqlar orasida, yaʼni jimjiloq va 
nomsiz barmoqlar orasida Fa, ikkinchi chiziqda - nomsiz barmoqda Sol, ikkinchi va uchinchi chiziqlar orasida, 
nomsiz va oʻrta barmoqlar orasida La notasi va eng soʻnggida uchinchi chiziqda joylashgan Si notasini oʻrta 
barmoqda joylashtirib oʻrgatsak, oʻquvchilar vazifani tezda yod olib, mustaqil bajaradilar. Oʻquvchilar oʻz qoʻl-
lariga va barmoqlariga qarab, qaysi nota qaysi chiziqda turishini hamda harakat xotirasi orqali bir necha daqiqa 
ichida osongina va umrbod oʻrganib oladilar.

3-rasm: Skripka va bas kalitlarida notalarning joylashuvi hamda ularning harfiy belgilanishi

Oʻquvchilarga notalarning oʻrnini mukammal oʻrgatishda faqatgina bitta kalit bilan cheklanib qolmasdan, 
balki skripka va bas kalitlarining oʻzaro bogʻliqligini koʻrsatish lozim. Maqolada aytilganidek, oʻquvchilarga 
notalarning nafaqat anʼanaviy Do, Re, Mi, Fa, Sol, La, Si deb nomlanishi, balki xalqaro harfiy tizimdagi ifoda
lanishi - C, D, E, F, G, A, H, B (Si bemol tovushining harfiy sistemada ishlatilishi) ham parallel ravishda oʻrga-
tiladi [2]. Skripka kalitida birinchi oktava “Do” - C notasining joylashuvidan boshlab, bas kalitidagi kichik oktava 
notalarining pastga qarab yoʻnalishi tizimli ravishda taqqoslanadi. Ushbu vizual chizma bolalarda musiqiy 
savodxonlikni shakllantirishda va harfiy belgilarni chalkashtirmasdan yodda saqlashda asosiy poydevor boʻlib 
xizmat qiladi.

Gammalarning funksional pogʻonalari va “Do-Mi-Sol” oʻyini

3-4-sinflarda gammaning funksional pogʻonalari:

•	 I - Tonika

•	 II - Pastga yetaklovchi tovush

•	 III - Medianta

•	 IV - Subdominanta

•	 V - Dominanta

•	 VI - Submedianta

•	 VII - Yuqoriga yetaklovchi tovush [7]

hamda gammalarning asosiy uchtovushliklarini oʻrganishda biz “Do-Mi-Sol” elementidan unumli foydalanamiz. 
Buning uchun taxta oldiga 10 nafar oʻquvchi chiqadi va navbat bilan notalarni ketma-ketlikda aytadi. Asosiy 
pogʻonalar, yaʼni I, III va V pogʻonalar - Do-Mi-Sol notalari qaysi oʻquvchiga toʻgʻri kelsa, umrbod esda qolishi 
uchun oʻquvchilar ushbu notani aytayotganda jismonan biroz yuqoriga harakatlanishadi yoki qoʻllarini koʻtari-
shadi.

Ushbu oddiy va quvnoq harakat bolalar miyasida tovushning balandligi hamda ushbu pogʻonalarning 
gammada asosiy tayanch tonika uchtovushligi ekanligi haqida aniq tasavvur hosil qiladi. 3-4 ta darsda ushbu 
mashq takrorlansa, oʻquvchilar xotirasida juda mustahkam saqlanib qoladi. Keyingi darslarda esa oʻyin 
ssenariysi “Re-Fa♯-La” koʻrinishida oʻzgartirilib, keyingi major va minor gammalariga oʻtiladi. Shu tarzda oʻquv
chilar oʻzlari sezmagan holda oʻquv yili davomida 14 ta major va 14 ta minor gammalarini [7] hamda uchtovush-
liklarini qiynalmasdan yod oladilar. Hamda gammalardagi belgilarni ham oʻrganib oladilar.

9 ta oktavani oʻrganishda fortepiano klavishlari va rangli jadvallar kombinatsiyasi

4-sinfda oʻquvchilarga musiqiy tovushqatorning jami 9 ta oktavasini - 2 ta toʻliqsiz: subkontr va beshinchi 
oktava; 7 ta toʻliq: kontr, katta, kichik, birinchi, ikkinchi, uchinchi va toʻrtinchi oktavalarni izchillikda yodlash 
hamda ularni klaviaturada topa olish koʻnikmasi topshiriladi. Ularni shunchaki daftardan oʻqitib, yod oldirish 
samarali boʻlmaganligi sababli, darsga fortepiano klavishlarining rangli tahliliy chizmalari olib kiriladi.

4-rasm: Fortepiano klaviaturasida oktavalarning joylashuvi va rangli tasnifi.

Maqolamda koʻrsatilganidek, oʻquvchilarga 9 ta oktavaning fortepiano klaviaturasidagi joylashuvida qizil 
rangda koʻrsatilgan Do notasi har bir oktavaning boshlanishi deb oʻrgatiladi. Har bir oktava - subkontr, kontr, 
katta, kichik, birinchi, ikkinchi, uchinchi, toʻrtinchi va beshinchi oktavalar - oʻziga xos rangli hududga ega boʻlib, 
ulardagi oq va qora klavishlarning joylashuv tartibi oʻquvchilarga koʻrsatiladi. Bu tovushqatordagi klavishlar 
88 ta boʻlib, 36 ta qora hamda 52 ta oq klavishlar soni ham oʻrgatiladi.

XULOSA VA TAKLIFLAR
Boshlangʻich sinf musiqa darslarida multimedia vositalari - QR-kod, “Novda” ilovasi, monitor va amaliy 

interaktiv metodlarning - barmoq usuli, harakatli didaktik oʻyinlar, klaviatura rasmlarining birgalikda unumli qoʻl-
lanilishi dars samaradorligini kafolatlaydi. Bu yondashuv darsning dastlabki daqiqalaridanoq tashkiliy qismni 
tezlashtiradi va oʻtgan mavzuni takrorlash vaqtini sezilarli darajada qisqartiradi.

Musiqa oʻqituvchilari uchun metodik tavsiyalar:

1.	 Dars davomida monitor va multimedia imkoniyatlaridan oqilona foydalanish zarur, biroq ekranga qarab 
oʻtirish vaqti 10-15 daqiqadan oshmasligi lozim. Qolgan vaqt toʻliq jonli kuylash, asboblarda joʻr boʻlish va 
faol harakatli oʻyinlarga ajratilishi shart.

2.	 Darsliklardagi QR-kodlar bazasidan va “Novda” ilovasidan nafaqat sinfda, balki oʻquvchilarga uyga vazifa 
berishda ham uyda mustaqil qoʻshiq tinglash, karaoke aytish, notalarni harfiy tizimda takrorlash uchun ham 
keng foydalanish tavsiya etiladi.

3.	 Murakkab nota qoidalari va oktavalarni oʻrganishda bolaning koʻrish, eshitish va tana harakatlarini baravar 
ishga soluvchi didaktik yondashuvlardan muntazam foydalanish dars sifatini va unumdorligini taʼminlaydi.

Foydalanilgan adabiyotlar roʻyxati:
1.	 Oʻzbekiston Respublikasining “Taʼlim toʻgʻrisida”gi Qonuni. - Toshkent, 2020-yil 23-sentabr, OʻRQ-637-son.
2.	 Oʻzbekiston Respublikasi Oliy va oʻrta maxsus taʼlim vazirligi (Oʻzbekiston standartlashtirish, metrologiya va sertifikat-

lashtirish agentligi) tomonidan tasdiqlangan “5141000 - Musiqa taʼlimi” bakalavriat taʼlim yoʻnalishi boʻyicha Davlat 
taʼlim standarti va malaka talablari. - Toshkent, 2002-yil 21-fevral, 54-son buyruq (Oʻz DSt).

3.	 Oʻzbekiston Respublikasi Vazirlar Mahkamasining “Xalq taʼlimi tizimida uzluksiz uzviylashtirilgan Milliy oʻquv dasturini 
joriy etish chora-tadbirlari toʻgʻrisida”gi Qarori. - Toshkent, 2020-yil 31-dekabr, 822-son.

4.	 Oʻzbekiston Respublikasi Prezidentining “Madaniyat va sanʼat sohasini yanada rivojlantirishga doir qoʻshimcha cho-
ra-tadbirlar toʻgʻrisida”gi Qarori. - Toshkent, 2022-yil 2-fevral, PQ-112-son.

5.	 Oʻzbekiston Respublikasi Maktabgacha va maktab taʼlimi vazirligining “Musiqa” fani boʻyicha yangilangan Milliy oʻquv 
dasturi. - Toshkent, 2023.

6.	 Dmitriyeva L.G., Chernoivanova N.M. Metodika muzikalnogo vospitaniya v shkole. - Moskva, “Akademiya”, 2007. - 208 
s.

7.	 Rahimov Q. Musiqaning elementar nazariyasi. Darslik. - Toshkent, “Musiqa” nashriyoti, 2007. - 184 b.
8.	 Hasanov J. Musiqa va estetik tarbiya. - Toshkent, “Oʻqituvchi”, 2008. - 144 b.
9.	 Ismoilov A. Musiqa taʼlimida innovatsion va raqamli texnologiyalar. - Samarqand, 2019. - 120 b.
10.	 Mamirov K. Musiqa darslarida oʻquvchilar faolligini oshirish yoʻllari. Metodik qoʻllanma. - Toshkent, 2014. - 96 b.
11.	 Sharipova G.M. Musiqa oʻqitish metodikasi. Darslik. - Toshkent, “Barkamol fayz media”, 2011. - 184 b.
12.	 Sharipova G.M., Asatullayeva D. Musiqa boshlang’ich sinflarda ta’lim berish texnologiyalari. Interfaol metodik qoʻl-

lanma. - Toshkent, 2018. - 112 b.
13.	 “Maktabgacha va maktab taʼlimi” ilmiy-metodik jurnali talablari va maqolalar arxivi materiallari (2024-2026).



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

514

2026-yil, oktyabr, 10(4)-son

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

